
PRAVILNIK O RADU
DIO PRVI – OSNOVNE ODREDBE
Član 1.
(Predmet Pravilnika)

Pravilnikom o radu (u daljem tekstu: Pravilnik) u Javnoj ustanovi Kantonalni zavod za zaštitu kulturno-historijskog i prirodnog naslijeđa Sarajevo (u daljem tekstu: Zavod), uređuje se zaključivanje ugovora o radu, radno vrijeme, ostvarivanje prava i obaveza iz radnog odnosa, prestanak ugovora o radu, djelovanje i uslovi rada sindikata, kao i druga pitanja iz radnog odnosa radnika.
Član 2.
(Gramatička terminologija)

Gramatička terminologija korištenja muškog i ženskog roda za pojmove u ovom pravilniku uključuje oba roda.   

Član 3.
(Pojam poslodavca, radnika i radnog odnosa)
(1)
Zavod, u smislu ovog pravilnika, je poslodavac, pravno lice, koje radniku daje posao na osnovu ugovora o radu.

(2)
Radnik, u smislu ovog pravilnika, je fizičko lice koje je zaposleno na osnovu ugovora o radu.
(3)
Radni odnos se zasniva, nastaje, stupanjem na rad radnika na osnovu zaključenog ugovora o radu.
Član 4.
(Primjena najpovoljnijeg prava)
(1)
Ovim pravilnikom ili ugovorom o radu ne mogu se utvrditi nepovoljnija prava za radnika od prava utvređenih Zakonom o radu (u daljem tekstu: Zakon) i Općim kolektivnim ugovorom za teritoriju FBiH (u daljem tekstu: OKU).

(2)
Ovim pravilnikom ili ugovorom o radu mogu se utvrditi povoljnija prava za radnika od prava utvređenih Zakonom ili OKU.

(3)
Ako je neko pravo iz radnog odnosa različitu uređeno Zakonom, OKU, Pravilnikom ili ugovorom o radu primjenjuje se za radnika najpovoljnije pravo.
Član 5.
(Zakonski principi)
Zavod za sve radnike i lica koja konkurišu osigurava poštivanje i primjenu sljedećih principa:

a)  zakonitosti,

b)  transparentnosti i javnosti,
c)  odgovornosti,
d)  efikasnosti i ekonomičnosti,
e)  profesionalne nepristrasnosti i
 f)  političke nezavisnosti. 
Član 6.
(Zaštita ličnog svojstva, dostojanstva radnika)
(1)
Zabranjena je diskriminacija radnika, kao i diskriminacija lica koja traže zaposlenje, odnosno lica koja konkurišu u Zavod s obzirom na spol, spolno opredjeljenje, bračno stanje, porodične obaveze, starost, invalidnost, trudnoću, jezik, vjeru, političko i drugo mišljnenje, nacionalnu pripadnost, socijalno porijeklo, imovno stanje, rođenje, rasu, boju kože, članstvo ili nečlanstvo u političkim strankama i sindikatima, zdravstveni status ili neko drugo lično svojstvo.
(2)
Zabranjeno je uznemiravanje ili seksualno uznemiravanje, nasilje po osnovu spola, kao i sistematsko uznemiravanje na radu ili u vezi sa radom (mobing) bilo kog radnika ili lica koji traži zaposlenje. 
(3)
Ne mogu se tražiti podaci koji nisu u neposrednoj vezi sa radnim odnosom radnika ili lica koje traži zaposlenje. 

(4)
Lični podaci radnika ili lica koje traži zaposlenje ne mogu se prikupljati, obrađivati, koristiti ili dostvljati trećim licima, osim ako je to odeđeno zakonskim propisom ili ako je to potrebno radi ostvarivanja prava i obveza iz radnog odnosa.
(5)
Radnik ima pravo na zaštitu identiteta u vrijeme obavljanja, odnosno u vrijeme trajanja obrade predmeta.
DIO DRUGI – UGOVOR O RADU

POGLAVLJE I. ZAPOŠLJAVANJE
Član 7.
(Način zapošljavanja)
(1)
Zasnivanju radnog odnosa prethodi postupak zapošljavanja koji se, u pravilu, provodi na osnovu javnog oglašavanja i ispunjavanja uslova i kriterija propisanih zakonima i normativnim aktima Zavoda.
(2)
Izuzetno, iz opravdanih razloga uz obazloženje, direktor u odluci o popuni upražnjenog radnog mjesta može definisati da se postupak zapošljavanja provede na osnovu internog oglašavanja.
Član 8.
(Odluka o popuni upražnjenog radnog mjesta)
(1)
Odluku o popuni upražnjenog radnog mjesta u zavisnosti od potrebe i okolnosti donosi direktor Zavoda.
(2)
Odlukom se definiše naziv radnog mjesta koje se popunjava u okviru radnih mjesta koja su predviđena Pravilnikom o unutrašnjoj organizaciji i sitematizaciji poslova i radnih mjesta (u daljem tekstu: Pravilnik o sistematizaciji), te način na koji se popunjava upražnjeno radno mjesto predviđeno ovim prvilnikom.
(3)
Potreba zaključivanja ugovora o radu sa pripravnikom ili ugovora o volonterskom radu utvrđuje se odlukom iz stava (1) ovog člana.
(4)
Odluku o raspisivanju konkursa za imenovanje direktora donosi Upravni odbor tri mjeseca prije isteka mandata, odnosno u roku od 15 dana od dana upražnjenosti funkcije u toku trajanja mandata. 
(5)
Uslovi i postupak izbora direktora definisni su Pravilima Zavoda.
Član 9.
(Način popune upražnjenog radnog mjesta)
Popuna upražnjenog radnog mjesta može se izvršiti na sljedeće načine:

a)  interni raspored radnika,

b)  javno oglašavanje,

c)  interno oglašavanje 
Član 10.
(Interni raspored radnika)

(1) 
Radnik Zavoda može se rasporediti na drugo slično radno mjesto unutar Zavoda. 

(2)
Pod sličnim radnim mjestom podrazumijeva se radno mjesto iste stručne spreme, za koje radnik ispunjava opšte i posebne uslove, propisane Pravilnikom o sistematizaciji.
(3) 
Raspored se vrši uz saglasnosti radnika koji se premješta sa jednog na drugo radno mjesto.
(4) 
Rješenje o rasporedu iz stava (3) ovog člana donosi direktor Zavoda.

(5) 
Raspored na odgovarajuće radno mjesto unosi se u novi ugovor o radu. 

(6) 
Kod odlučivanja o rasporedu u obzir se uzimaju rezultati rada koje je ostvario radnik koji se premješta, kao i njegova ukupna stručna sposobnost za obavljanje poslova na radnom mjestu na koje se raspoređuje.
Član 11.
(Javno oglašavanje)

(1)
U skladu sa odlukom o popuni radnog mjesta, Zavod objavljuje javni konkurs i provodi proceduru popune upražnjenog radnog mjesta.
(2)
Javni konkurs objavljuje se u jednim dnevnim novinama koje se distribuiraju na cijeloj teritoriji BiH i web stranici Zavoda.
(3) 
Rok za prijavu kandidata je 15 (petnaest) dana, od dana objave u dnevnim novinama.
(4) 
Javni konkurs sadrži:


a)  naziv i opis upražnjenog radnog mjesta,


b)  opšte uslove iz člana 12 ovog pravilnika,


c)  posebne uslove utvrđene Pravilnikom o sistematizacijii,


d)  vrijeme na koje se zasniva radni odnos,


e)  rok podnošenja prijava,

f)  spisak potrebnih dokumenata i mjesto njihovog podnošenja,



g)  napomena da se neblagovremene i nepotpune prijave neće razmatrati.
Član 12.
(Opšti uslovi)

Opšti uslovi koje kandidat treba da ispunjava su:

a)  da je državljanin BiH,

b)  da je stariji od 18 (osamnaest) godina, odnosno za lica između 15 (petnaest) i 18 (osamnaest) 
godina života da imaju saglasnost zakonskog zastupnika i ljekarsko uvjerenje o općoj zdravstvenoj 
sposobnosti za rad,

c)  da ima odgovarajući stepen obrazovanja saglasno Pravilniku o sistematizaciji za odgovarajuće 
radno mjesto,

d)  da je zdravstveno sposobno za obavljanje određenih poslova predviđenih Pravilnikom o 
sistematizaciji za to radno mjesto,

e)  da u posljednje tri godine, od dana objavljivanja oglasa (konkursa), lice nije otpušteno iz službe 
kao rezultat disciplinske mjere,

f)  da nije obuhvaćeno odredbom člana IX.1 Ustava BiH.
Član 13.
(Posebni uslovi)

Posebni uslovi definisani su Pravilnikom o sistematizaciji za svako radno mjesto, a obuhvataju: 


a)  odgovarajuću vrstu i stepen stručne spreme, 


b)  potrebni radni staž ili iskustvo,  

c)  posebni stručni ispiti,

d)  dodatna znanja. 
Član 14.
(Komisija)
(1) 
Postupak po oglašavanju provodi Komisija za popunu upražnjenog radnog mjesta (u daljem tekstu: Komisija) i imenuje je direktor Zavoda.
(2)
Komisija broji tri člana i predsjedavajućeg bira među svojim članovima. 

(3)
Članovi Komisije moraju imati najmanje isti stepen stručne spreme kao i kandidat, a najmanje jedan član Komisije, ako je to moguće, treba da bude iste struke.
(4)
Odluke donosi većinom glasova.
Član 15.
(Provođenje javnog konkursa)
(1)
Prijave kandidata koji ne ispunjavaju uslove iz javnog poziva Komisija će odbaciti.
(2)
Sa kandidatima koji uđu u uži izbor Komisija i direktor će obaviti intervju.
(3)
Pitanja za intervju se mogu odnositi na radno iskustvo kandidata, njegovu stručnu spremu, kvalifikaciju, afinitet u vezi sa obavljanjem određenih poslova i na druge informacije koje je kandidat naveo u prijavi za konkurs.
(4)
Vrstu pitanja i njihov broj, te način ocjene kandidata utvrđuje Komisija za svaki konkurs, odnosno za svaku vrstu upražnjenog radnog mjesta, a ona moraju biti ista za sve kandidate.
Član 16.
(Testiranje i probni rad)
(1)
Pravilnikom o sistematizaciji za odgovarajuća radna mjesta može se utvrditi da se izbor kandidata vrši nakon testiranja (provjere sposobnosti), odnosno da se konačna odluka o izboru donese istekom probnog rada.
(2)
Testiranje i praćnje probnog rada obavlja Komisija.
(3)
Izrada i bodovanje testova za testiranje u nadležnosti je Komisije. 
(4)
Pripremljeni testovi moraju biti zapečaćeni i pohranjeni, a otvaraju se u trenutku početka testiranja kandidata koji su se odazvali testiranju.

(5)
U postupku praćenja probnog rada u skladu sa ugovorom o probnom radu iz člana 25 ovog pravilnika Komisija donosi odluku za svakog kandidata pojedinačno, a zasnivaće je na iskazanom stepenu stručnosti, obrazovanosti i sposobnosti kandidata za rad na povjerenim poslovima, dakle, kvalitetu urađenih poslova, te utrošenom vremenu za njihovo izvršavanje.
Član 17.
(Lista uspješnih kandidata)
(1)
Nakon obavljenog intervjua ili izvršenog testiranja Komisija sačinjava Listu uspješnih kandidata.
(2)
Listu uspješnih kandidata sa prijedlogom o izboru Komisija dostavlja direktoru na odlučivanje.

Član 18.
(Odluka o izboru kandidata)
(1)
Direktor Zavoda donosi odluku o izboru najuspješnijeg kandidata sa Liste uspješnih kandidata i raspoređuje ga na upražnjeno radno mjesto.
(2)
Protiv odluke iz stava (1) ovog člana u roku od 30 dana od dana prijema odluke  može se izjaviti žalba Upravnom odboru Zavoda.
(3)
Dostavljena dokumentacija, kandidatima koji ne budu izabrani, neće biti vraćena.
Član 19.
(Zasnivanje radnog odnosa)
(1)
Radni odnos se zasniva stupanjem radnika na rad na osnovu zaključenog ugovora o radu između Zavoda i radnika.
(2)
Nakon zaključivanja ugovora o radu Zavod je dužan prijaviti radnika na obavezno osiguranje u skladu sa zakonom, odnosno na penzijsko i invalidsko osiguranje, zdravstveno osiguranje i osiguranje za slučaj nezaposlenosti.
(3)
Zavod je dužan, u roku od 15 dana od dana zaključivanja ugovora, radniku dostaviti fotokopije prijava obaveznog osiguranja, kao i svake promjene osiguranja koja se tiču radnika.
(4)
Zavod je dužan voditi evidenciju o svim zaposlenim radnicima, odnosno matičnu evidenciju kaja sadrži sve značajne podatke za radno-pravni status radnika.

Član 20.
(Interno oglašavanje)

(1)
U skladu sa odlukom iz člana 7 stav (2) ovog pravilnika popuna upražnjenog radnog mjesta vrši se putem internog oglašavanja.


(2)
Postupak internog oglašavanja provodi se na način i po postupku koji je propisan za provođenje javnog konkursa, odnosno u skladu sa odredbama od člana 11 stav (4) do člana 19 ovog pravilnika.

(3)
Interni konkurs objavljuje se na oglasnoj ploči Zavoda i web stranici Zavoda. 
(4)
Interni oglas ostaje otvoren osam dana od dana objavljivanja.
POGLAVLJE II. VRSTE UGOVORA O RADU
Član 21.
(Vrijeme na koje se zaključuje ugovor o radu)
Ugovor o radu zaključuje se: 


a)  na neodređeno vrijeme, 


b)  na određeno vrijeme
Član 22.
(Ugovor o radu na neodređeno vrijeme)
(1)
U ugovoru o radu, u pravilu, konstatuje se da je riječ o ugovoru o radu na neodređeno vrijeme.
(2)
Ugovor o radu koji ne sadrži podatke u pogledu trajanja smatraće se ugovorom o radu na neodređeno vrijeme.

(3)
Ako Zavod izričito ili prešutno obnovi ugovor o radu na određeno vrijeme sa istim radnikom, odnosno izričito ili prešutno zaključi s istim radnikom uzastopne ugovore o radu, koji su u ukupnom trajanju, bez prekida, duži od tri godine, takav ugovor smatraće se ugovorom o radu na neodređeno vrijeme. 
Član 23.
(Ugovor o radu na određeno vrijeme)
(1)
Ugovor o radu na određeno vrijeme mora sadržavati podatke o dužini trajanja ugovora.

(2)
Ugovor o radu na određeno vrijeme ne može se zaključiti za period duži od tri godine.
(3)
Ugovor o radu na određeno vrijeme može se zaključiti u slučajevima:

a)  zamjene privremeno odsutnog radnika (bolovanje, porodiljsko odsusutvo i sl.) na period duži od 60 
dana u kalendarskoj godini,

b)  rada na određenom projektu,


c)  privremenog povećavanja obima poslova,

d)  te u drugim slučajevima utvrđenim propisima iz ove oblasti, odnosno ovim Pravilnikom.
(4)
Ugovor o radu na određeno vrijeme će se zaključiti i u slučajevima:

a)  ugovor o radu sa pripravnikom


b)  ugovor o probnom radu

(5)
Ugovor o radu zaključen na određeno vrijeme prestaje istekom roka utvrđenog ugovorom za svaki pojedinačni slučaj, odnosno po završetku projekta ili prestanku okolnosti koje su dovele do povećenja obima poslova.
Član 24.
(Ugovor o radu sa pripravnikom)
(1)
Ugovor o radu sa pripravnikom zaključuje se najduže na period od godinu dana, a provodi se po programu obuke pripravnika koji izrađuje posebno imenovani mentor u saglasnosti sa direktorom Zavoda.
(2)
Pripravnikom se smatra lice sa završenom srednjom ili višom školom, odnosno fakultetom koje prvi put zasniva radni odnos u tom zanimanju, a kome je za rad u tom zanimanju potrebno prethodno radno iskustvo ili je obavezan položiti stručni ispit.
(3)
Za vrijeme obavljanja pripravničkog staža, u pravilu, pripravnik ima ista prava i obaveze kao i ostali radnici Zavoda, osim prava na umanjenu plaću koja iznosi najmanje 70% vrijednosti plaće utvrđene za poslove za koje se osposobljava, kao i prava na novčane naknade (topli obrok, regres, karta za prevoz,...).
(4)
Nakon završenog pripravničkog staža mentor pripravnika donosi ocjenu o stepenu stručne osposobljenosti pripravnika za samostalan rad, što potvrđuje direktor.
Član 25.
(Ugovor o probnom radu)
(1)
Ugovor o probnom radu zaključuje Zavod sa izabranim najuspješnijim kandidatom sa Liste uspješnih kandidata.
(2)
Probni rad obuhvata vrijeme uvođenja u posao i vrijeme obavljanja povjerenog posla i ukupno traje najduže šest mjeseci. 
(3)
Ako se probni rad prekida prije roka na koji je ugovoren, otkazni rok traje sedam dana.
(4)
Komisija iz člana 14 ovog pravilnika je odgovorna za davanje prijedloga ocjene rada na kraju probnog perioda, a konačnu ocjenu donosi direktor Zavoda.

(5)
Radniku koji nije zadovoljio na poslovima radnog mjesta za vrijeme obavljanja probnog rada, prestaje radni odnos sa danom isteka roka utvrđenog u ugovoru o probnom radu. 

Član 26.
(Ugovor o radu sa direktorom)
(1)
Direktor Zavoda, imenovan odlukom Upravnog odbora uz saglasnost Vlade Kantona Sarajevo, može zasnovati radni odnos na neodređeno ili određeno vrijeme.

(2)
Radni odnos na određeno vrijeme traje do isteka roka na koji je direktor izabran, odnosno do njegovog razrješenja.
(3)
Radni odnos na neodređeno vrijeme traje i nakon završetka mandata ili prestanka fukcije direktora Zavoda. 
(4)
Radnik se može vratiti na isto ili slično radno mjesto koje je obavljao prije imenovanja, odnosno biti raspoređen na odgovarajuće radno mjesto u Zavodu u skladu sa vrstom obrazovanja koje ima. 

(5)
Ugovor o radu iz stava 1 ovog člana potpisuju direktor i predsjednik organa koji ga je imenovao, odnosno predsjednik Upravnog odbora Zavoda.
(6)
Pojedinačna prava koja direktor ostvaruje iz ugovora o radu, a za koja se donose posebna rješenja i odluke potpisuje izvršni dorektor Zavoda, odnosno lice koje on ovlasti.
(7)
Prava i obaveze iz radnog odnosa direktor ostvaruje u skladu sa Zakonom, OKU, Pravilima Zavoda i ostalim federalnim ili kantonalnim zakonskim i podzakonskim aktima koji za predmet imaju definisanje 
radno-pravnog statusa direktora.
 Član 27.
(Ugovor o volonterskom radu)
(1)
Ugovor o volonterskom radu nije vrsta ugovora kojim se zasniva radni odnos.
(2)
Ugovor o volonterskom radu zaključuje se sa licem, volonterom, koje je završilo školovanje u cilju stručnog osposobljavanja.

(3)
Vrijeme stručnog osposobljavanja računa se u pripravnički staž i radno iskustvo utvrđeno kao uslov za početak rada ili za polaganje stručnog ispita u određenom zanimanju. 

(4)
Ugovor o volonterskom radu zaključuje se u pisanoj formi i traje najduže onoliko vremena koliko traje pripravnički staž.

(5)
Volonter ima pravo na zdravstveno osiguranje u skladu sa propisima za nezaposlena lica, a pravo po osnovu osiguranja za slučaj povrede na radu i profesionalnog oboljenja osigurava Zavod u skladu sa propisima o penzijskom i invalidskom osiguranju.

(6)
Zavod je dužan kopiju ugovora iz stava 1. ovog člana, u roku od osam dana, dostaviti službi za zapošljavanje prema mjestu prebivališta lica sa kojim je zaključen ugovor o volonterskom radu, u cilju evidencije i nadzora.
(7)
U toku trajanja ugovora o volonterskom radu volonter ima pravo na odmor u toku rada, dnevni odmor između dva uzastopna radna dana i sedmični odmor, kao i ostala prava u skladu sa propisima o volontiranju. 
Član 28.
(Privremeni interni raspored radnika)

(1)
Privremeni interni raspored radnika ne mijenja radno-pravni status radnika i ne unosi se u ugovor o radu.
(2)
U hitnim slučajevima (zamjena odsutnog radnika, iznenadno povećaje obima posla, obezbjeđenja mjera zaštite na radu, sprečavanje nastanka veće štete, elementarne nepogode, izuzetnih okolnosti i sl.) direktor posebnom odlukom, može i usmeno, ako je hitno i neophodno ili ako je zanemarljiv obim posla, naložiti izvršenje dodatnih radnih zadataka ili operacija, može rasporediti radnike sa jednog radnog mjesta na drugo, iz jedne službe u drugu, odnosno, obrazovati posebne radne grupe i rasporediti ih za obavljanje hitnih i neodložnih, odnosno zamjenskih zadataka. 

(3)   Raspoređivanje iz stava (1) ovog člana traje onoliko vremena koliko je potrebno za izvršavanje navedenih poslova, odnosno koliko izuzetne okolnosti budu nalagale, ili povratka drugog radnika na posao, odnosno do provođenja mjera zaštite na radu, a najduže do 60 dana u toku jedne kalendarske godine.
(4)

Zahtjev za zaštitu prava koji radnik podnese protiv odluke iz stava (1) ovog člana ne odlaže izvršenje odluke.
(5)
Zavod je dužan izvršiti i privremeni raspored radnice za vrijeme trudnoće, odnosno dojenja djeteta na način kako je definisano članom 68 stav (1) ovog pravilnika.

Član 29.
(Prenošenje ugovora o radu u slučaju statusne promjene Zavoda)

(1)
U slučaju statusne promjene Zavoda (spajanja, pripajanja, podjele, ...) ili u slučaju promjene osnivača Zavoda svi ugovori o radu koji važe na dan promjene, uz pisanu saglasnost radnika, prenose se na novi organizacioni oblik Zavoda – pravni sljedbenik Zavoda.

(2)
Zavod – pravni prethodnik dužan je o prenošenju ugovora o radu na Zavod – pravni sljedbenik pisanim putem obavijestiti radnike čiji se ugovori o radu prenose.
POGLAVLJE III. PREDMET UGOVORA O RADU
Član 30.
(Sadržaj ugovora o radu)
(1)
Ugovor o radu zaključuje se u pisanoj formi i sadrži podatke o:
  
a)  punom nazivu i sjedištu Zavoda,

b)  imenu i prezimenu radnika sa adresom prebivališta,


c)  trajanju ugovora o radu,


d)  prvom danu početka rada,


e)  radnom mjestu na kojem se radnik zapošljava i kratak opis poslova


f)  dužini i rasporedu radnog vremena,


g)  plaći, dodacima na plaću i periodima isplate,


h)  naknadi plaće,


i)   trajanju godišnjeg odmora,


j)   otkaznom roku,


k)  druge podatke u vezi sa uslovima rada. 

(2)
U tačkama od f) do k) iz stava (1) ovoga člana umjesto preciznih podataka mogu se naznačiti članovi odgovarajućih pravilnika ili drugih propisa kojima su uređena ta pitanja.
Član 31.
(Izuzetak od pisane forme ugovora o radu)
Ako Zavod ne zaključi ugovor o radu sa radnikom u pisanoj formi, a radnik obavlja poslove za Zavod uz naknadu, smatra se da je zasnovan radni odnos na neodređeno vrijeme, ukoliko Zavod drugačije ne dokaže.
Član 32.
(Dužnost radnika)
Zaključivanjem ugovora o radu iz člana 22 i člana 23 ovog pravilnika radnik je dužan:


a)  lično obavljati poslove i radne zadatke predviđene opisom poslova radnog mjesta prema Tabeli 

organizacionih jedinica i radnih mjesta sa opisom poslova (u daljem tekstu Tabela), 


b)  povjerene poslove obavljati u skladu sa zakonom, drugim propisima i pravilima struke,



c)  odgovarati za svoj rad, a zaposlenik koji rukovodi  organizacionom jedinicom osim odgovornosti 

za svoj rad odgovoran je i za rad zaposlenika organizacione jedinice,



d)  izvršavati naloge direktora, izvršnog direktora ili rukovodioca sektora koji se odnose na zadatke 

radnog mjesta na koje je raspoređen, kao i manje zadatke drugog radnog mjesta u odsutnosti 


radnika tog radnog mjesta,


e)   izvršavati i one naloge direktora, izvršnog direktora ili rukovodioca sektora za koje ocijeni da su 

nezakoniti uz uslov da radnik prethodno upozori nalogodavca da je riječ o nezakonitom nalogu zbog 

čega će zahtijevati pismeni nalog, a o čemu će obavijestiti nadređene, osim u slučaju kada nalog 


predstavlja krivično djelo u kom slučaju radnik odbija izvršenje naloga,


f)  u obavljanju poslova biti nepristrasan i profesionalan,



g)  u obavljanju poslova pridržavati se osnovnih moralnih principa bez namjere da u okviru svojih 

ovlaštenja učini što ne bi smio učiniti ili da ne učini što je dužan učiniti tražeći ili primajući bilo koji 

oblik koristi,


h)  poštivati propisano radno vrijeme i koristiti ga za obavljanje dodjeljenih poslova i radnih zadataka,



i)  obavijestiti Zavod o razlozima spriječenosti dolaska na rad u roku od 24 sata, osim ako to nije 

moguće učiniti iz objektivnih razloga ili više sile, u kom slučaju je dužan obavijestiti Zavod odmah po 

prestanku razloga koji su onemogućavali ranije obavještavanje,


j)  ispunjavati i druge dužnosti utvrđene ovim pravilnikom.

Član 33.
(Prava radnika)
Zaključivanjem ugovora o radu iz člana 22 i člana 23 ovog pravilnika radnik ima pravo:


a)  obavljati poslove i radne zadatke u uslovima rada koji obezbjeđuju sigurnost i zaštitu života i 


zdravlja na radu,


b)  obavljati poslove i radne zadatke u uslovima koji poštuju primjenu principa i pravila struke, te 

prava i dostojanstvo radnika, odnosno na zaštitu fizičkog, moralnog i profesionalnog integriteta,   


c)  na pravičnu plaću u skladu sa povjerenim poslovima i rezultatima rada na način kako je 


regulisano propisima i normativnim aktima Zavoda,


d)  na odsustva sa posla u skladu sa propisima i normativnim aktima Zavoda,


e)  na naknadu plaće i pravo na jubilarne nagrade u skladu sa normativnim aktima 
Zavoda,



f)  na pošten i pravedan tretman u svim aspektima kadrovske politike,



g)  na mirovanje prava i obaveza iz radnog odnosa sa Zavodom u slučajevima definisanim ovim 

pravilnikom, 


h)  da zadrži sva prava iz radnog odnosa koja je stekao do dana prenosa ugovora o radu,



i)   na stalan pristup svim normativnim aktima Zavoda, posebno onim koji regulišu organizaciju rada, 

zaštitu radnika i prava i obaveze radnika, a pravo na upoznavanje sa propisima o radu pripada i 

radniku prije stupanja na rad,  



j)   na podršku i pomoć u stručnom obrazovanju i profesionalnom usavršavanju u skladu sa 


potrebama i planovim Zavoda,


k)  da osnuje ili se učlani u sindikat ili profesionalno udruženje u skladu sa propisima,



l)  na štrajk u skladu sa propisima,


lj)  na druga prava definisana ovim pravilnikom.
Član 34.
(Prava i dužnosti Zavoda)
(1)
Prava i dužnosti Zavoda, kao poslodavca, proizilaze iz dužnosti i prava radnika
(2)
Zavod ima i druga prava i dužnosti koja nastaju iz ugovora o radu, a koja su utvrđena ovim pravilnikom.
POGLAVLJE IV. RADNO VRIJEME
Član 35.
(Pojam radnog vremena)
(1)
Radno vrrijeme je vremenski period koje radnik provodi na radu u Zavodu obavljajući povjerene poslove i radne zadatke.
(2)
Radnim vremenom ne smatra se vrijeme u kojem je radnik pripravan odazvati se pozivu direktoru Zavoda za obavljanje poslova, ako se ukaže takva potreba.
(3)
Zavod vodi dnevnu i mjesečnu evidenciju o prisustvu radnika na radu i drugih lica angažovanih na radu od kojih zavisi ostvarenje pojedinih prava iz radnog odnosa ili u vezi sa radnim odnosom.
Član 36.
(Puno i nepuno radno vrijeme)
(1)
Ugovor o radu može se zaključiti za rad sa punim i nepunim radnim vremenom.

(2)
Puno radno vrijeme traje 40 sati sedmično.
(3)
Puno radno vrijeme za maloljetne radnike ne smije biti duže od 35 sati sedmično.

(4)
Puno radno vrijeme raspoređuje se na pet radnih dana u sedmici i traje 8 (osam) sati.

(5)
Nepunim radnim vremenom smatra se vrijeme kraće od punog radnog vremena.
Član 37.
(Nepuno radno vrijeme kraće od punog radnog vremene)
(1)
Nepuno radno vrijeme kraće od 40 sati sedmično, zaključuje se u slučajevima:
  
a)  kada obim poslova radnog mjesta ne zahtjeva puno radno vrijeme,

b)  kada radnik to zahtjeva, uz uslov da se ne odražava negativno na proces rada Zavoda,

c)  i u drugim slučajevima kada radnik i Zavod nađu zajednički interes.

(2)
Dužinu nepunog radnog vremena pod tačkom a) stava (1) ovog člana određuje Zavod, a ostale mogućnosti nepunog radnog vremena iz prethodnog stava ugovorom o radu definišu sporazumno Zavod i radnik.
(3)
Radnik na radu sa nepunim radnim vremenom ostvaruje sva prava iz radnog odnosa kao i radnik sa punim radnim vremenom, osim prava koja zavise od dužine radnog vremena (plaća, naknada za bolovanje).  

(4)
Radnik koji je zaključio jedan od navedenih ugovor o radu sa nepunim radnim vremenom može zaključiti više takvih ugovora kako bi ostvario puno radno vrijeme.

(5)
Radnik koji je zaključio više ugovora o radu saglasno stavu 4 ovog člana ostvaruje sva prava iz radnog odnosa u zavisnosti od dužine radnog vremena. 

Član 38.
(Rad sa polovinom punog radnog vremena)
(1)
Rad sa polovinom punog radnog vremena ostvaruje se u slučajevima:

a)  za radnicu nakon isteka porođajnog odsustva do godinu dana života djeteta,

b)  za jednog od roditelja sa blizancima, trećim i svakim slijedećim djetetom do navršene 2 (dvije) 
godine života djeteta, ako drugi roditelj za to vrijeme radi u punom radnom vremenu,

c)  za jednog od roditelja u periodu od godinu do 3 (tri) godine starosti djeteta ako je, prema nalazu 
nadležne zdravstvene ustanove, potrebna pojačana njega i briga,

d)  za jednog od roditelja djeteta sa težim smetnjama u razvoju (teže hendikepiranog djeteta) u slučaju 
da se radi o samohranom roditelju ili da su oba roditelja zaposlena, pod uslovom da dijete nije 
smješteno u ustanovu socijalno-zdravstvenog zbrinjavanja.

(2)
Za vrijeme rada sa polovinom punog radnog vremena iz tačke a), b) i c) stava (1) ovog člana radnik ima za polovinu punog radnog vremena za koje ne radi, pravo na naknadu plaće, u skladu sa posebnim zakonom.
(3)
Za vrijeme rada sa polovinom punog radnog vremena iz tačke d) stava (1) ovog člana radnik ima za polovinu punog radnog vremena za koje ne radi, pravo na naknadu plaće, u skladu sa zakonom.

(4)
Pravo iz stava (1) ovog člana može koristiti jedan od usvojilaca djeteta ili lice kojem je na osnovu rješenja nadležnog organa dijete povjereno na čuvanje i odgoj.

(5)
Rad sa polovinom punog radnog vremena iz stava (1) ovog člana regulišu se posebnom odlukom direktora Zavoda po zahtjevu radnika i ne unosi se u ugovor o radu.

Član 39.
(Prekovremeni rad)
(1)
Radnik je, na zahtjev direktora Zavoda, obavezan raditi duže od punog radnog vremena, prekovremeni rad, u sljedećim slučajevima:


a)  neposredne opasnosti od nastupanja ili nastupanja više sile (požar, potres, popolava, i sl.),

b)  iznenadnog povećanja obima posla,

c)  u drugim sličnim slučajevima neophodne potrebe.

(2)
Zaposlenik, na zahjev direktora Zavoda, može dobrovoljno raditi prekovremeno.
(3)
Prekovremeni rad može trajati najviše do 8 (osam) sati sedmično i ne duže od 3 (tri) sedmice neprekidno ili više od 10 (deset) sedmica u toku kalendarske godine. 

(4)
Ako prekovremeni rad traje duže od utvrđenog perioda iz stava (3) ovog člana Zavod je dužan obavijestiti nadležnu inspekciju rada.

(5)
Nije dozvoljen prekovremeni rad maloljetnom radniku, trudnici, majci odnosno usvoitelju djeteta do 3 (tri) godine života, kao i samohranom roditelju, samohranom usvojitelju, licu kojem je na osnovu rješenja nadležnog organa djete povjereno na čuvanje i odgoj do 6 (šest) godina života djeteta, te roditelju djeteta sa težim smetnjama u razvoju ako koristi pravo da radi polovinu punog radnog vremena u smislu člana 37 stav (1) tačka b) ovog pravilnika.
(6)
Trudnica ili radnik koji po bilo kom osnovu brine o djetetu iz prethodnog stava ovog člana, može raditi prekovremeno samo ako da pismenu izjavu o dobrovoljnom pristanku na takav rad. 
Član 40.
(Noćni rad)
(1)
Rad u vremenu između 22 (dvadesetdva) sata uvečer i 6 (šest) sati ujutro, smatra se noćnim radom.
(2)
Zabranjen je noćni rad trudnica počev od šestog mjeseca trudnoće, majki i usvojitelja, kao i lica kojem je na osnovu rješenja nadležnog organa dijete povjereno na čuvanje i odgoj, i to do navršene 2 (dvije) godine života djeteta.
(3)
Zabranjen je noćni rad maloljetnog radnika koji traje od 20 (dvadeset) sati uveče do 6 (šest) sati ujutro, osim u slučaju izuzetnih okolnosti uz saglasnost inspekcije rada kantona.
(4)
Roditelj djeteta sa težim smetnjama u razvoju, uz uslov da koristi pravo rada na polovinu punog radnog vremena u smislu člana 38 stav (1) tačka d) ovog pravilnika, može raditi noću samo ako da pismenu izjavu o dobrovoljnom pristanku na takav rad.

Član 41.
(Preraspodjela radnog vremena)

(1)
Kada priroda posla to zahtijeva puno i nepuno radno vrijeme može se preraspodijeliti tako  da tokom jednog perioda traje duže, a tokom drugog kraće od radnog vremena radnika koji koriste preraspodjelu.
(2)
Sate rada koje je radnik ostvario preraspodjelom radnog vremena može koristiti i kao slobodne dane
(3)
Prosječno radno vrijeme tokom trajanja preraspodjele ne može biti duže od 52 (pedesetdva) sata sedmično, s tim da u jednoj kalendarskoj godini ne može biti duže od punog ili nepunog radnog vremena.
(4)
Preraspodjela radnog vremena ne smatra se prekovremenim radom.
(5)
Odluku o uvođenju preraspodjele radnog vremena zbog potrebe posla za pojedine radnike, grupu ili sve zaposlene, kao i načinu korištenja sati rada ostvarenih preraspodjelom donosi direktor Zavoda.
(6)
Maloljetni radnik, trudnica, majka odnosno usvojitelj djeteta do 3 (tri) godine života, kao i samohrani roditelj, samohrani usvojitelj,  i lice kojem je na osnovu rješenja nadležnog organa dijete povjereno na čuvanje i odgoj do 6 (šest) godina života djeteta može raditi u preraspodjeli radnog vremena samo ako da pismenu izjavu o dobrovoljnom pristanku na takav rad.
 Član 42.
(Pravo na povećanje plaće)

(1)
Za sate prekovremenog rada, rada noću, te za rad u toku praznika ili nedeljom radniku pripada pravo na povećanu plaću u skladu sa Pravilnikom o plaćama i drugim ličnim primanjima radnika Zavoda (u daljem tekstu: Pravilnik o plaćama).
(2)
Pravo iz stava 1. ovog člana ne pripada radniku koji je radio na osnovu  prava o preraspodjeli radnog vremena.
POGLAVLJE V. ODMORI 
Član 43.
(Odmor u toku radnog vremena)
(1)
Radnik koji radi duže od 6 (šest) sati dnevno ima pravo na odmor u toku radnog dana u trajanju od 30 (trideset) minuta.
(2)
Radnik koji radi nepuno radno vrijeme kraće od 6 (šest) sati dnevno može ostvariti pravo na odmor u toku radnog dana u trajanju iz stava (1) ovog člana, što se definiše posebnom odlukom direktora za svaki pojedinačan slučaj u zavisnosti da li radnik ima zaključen jedan ili više ugovora o radu sa nepunim radnim vremenom.

(3)
Zavod je dužan, na zahtjev radnika, omogućiti radniku da za 1 (jedan) dan u radnoj sedmici ima odmor u toku radnog dana u trajanju od 60 (šezdeset) minuta.

(4)
Vrijeme odmora u toku radnog dana ne može se koristiti na kraju i na početku radnog dana.

(5)
Vrijeme odmora iz stava (1), (2) i (3) ovog člana ne uračunava se u radno vrijeme. 

(6)
Radniku se ne može uskratiti pravo na odmor u toku rada iz stava (1) i (3) ovog člana.

Član 44.
(Dnevni i sedmični odmor)
(1)
Radnik ima pravo na odmor između dva uzastopna radna dana (dnevni odmor) u trajanju od najmanje 12 (dvanaest) sati neprekidno.
(2)
Radnik ima pravo na sedmični odmor u trajanju od najmanje 24 (dvadesetčetiri) sata neprekidno.

(3)
U slučaju više sile, potrebe posla, iznenadnog povećanja obima posla ili izuzetnih okolnosti, dakle ako je neophodno da radnik radi na dan sedmičnog odmora, osigurava mu se 1 (jedan) slobodan dan u naredne 2 (dvije) sedmice prema dogovoru radnika i direktora Zavoda.
(4)
Radniku se ne može uskratiti pravo na dnevni i sedmični odmor.
Član 45.
(Godišnji odmor)
(1)
Radnik, za svaku kalendarsku godinu, ima pravo na plaćeni godišnji odmor.

(2)
Radnik koji se prvi put zapošljava ili koji ima prekid između dva radna odnosa duže od 15 (petnaest) dana stiče pravo na godišnji odmor nakon šest mjeseci neprekidnog rada.

(3)
Radnik koji nije stekao pravo na godišnji odmor u smislu stava (2) ovog člana, ima pravo na dan godišnjeg odmora za svaki navršeni mjesec dana rada.

(4)
Odsustvo sa rada koje nije uslovljeno voljom radnika (privremene nesposobnosti za rad, materinstvo i sl.) ne smatra se prekidom iz stava (2) ovog člana.
Član 46.
(Trajanje godišnjeg odmora)
(1)
Godišnji odmor traje najmanje 20 (dvadeset), a najduže  30 (trideset) radnih dana.
(2)
Maloljetni radnik ima pravo na godišnji odmor u trajanju od 24 (dvadesetčetiri) radna dana.
(3)
Vrijeme za koje radnik odsustvuje sa rada po bilo kom osnovu koje se priznaje u staž osiguranja (privremena spriječenost za rad, vrijeme praznika, plaćeno odsustvo) ne uračunava se u trajanje godišnjeg odmora.
(4)
Pri utvrđivanju trajanja godišnjeg odmora ne uračunavaju se dani sedmičnog odmora (nedjelje, subote) i dani praznika u koje se po zakonu ne radi.
Član 47.
(Korištenje godišnjeg odmora)
(1)
Godišnji odmor može se koristiti u dva dijela.
(2)
Ako radnik koristi godišnji odmor u dijelovima, prvi dio koristi bez prekida u trajanju od najmanje 12 (dvanaest) radnih dana i koristi se u godini za koju je određen, a drugi dio najkasnije do 30. (tridesetog) juna naredne godine.
(3)
Radnik koji ne koristi godišnji odmor u dijelovima nema pravo prenošenja odmora u narednu godinu.

(4)
Radnik ima pravo koristiti jedan dan godišnjeg odmora kada on to želi, uz obavezu da o tome obavijesti direktora najmanje 3 (tri) dana prije njegovog korištenja.
Član 48.
(Kriteriji za oređivanje dužine godišnjeg odmora)
(1)
Kriteriji koji određuju ukupnu dužinu godišnjeg odmora za svakog radnika pojedinačno su: dužina radnog staža; složenost poslova radnog mjesta; te određeni socijalni uslovi.

(2)
Nakon navršenih 6 (šest) godina radnog staža radnik ima pravo na jedan dan godišnjeg odmora, a potom isto pravo nakon svake 3 (tri) godine.

(3)
Prema složenosti posla radnog mjesta u zavisnosti od stepena stručne spreme svaki radnik ima pravo na sljedeći broj radnih dana i to:

a)  VSS i prvi ili drugi ciklus Bolonjskog sistema na – 4 (četiri) dana godišnjeg odmora,
b)  VŠS na – 3 (tri) dana godišnjeg odmora,
c)  SSS na – 2 (dva) dana godišnjeg odmora,
d)  NSS na – 1 (jedan) dan godišnjeg odmora.
(4)
Prema socijalnim uslovima pravo na određeni broj dana godišnjeg odmora imaju:


a)  samohrani roditelj sa djetetom do 10 godina starosti na – 4 (četiri) dana godišnjeg odmora,

b)  majka sa djetetom do 10 godina starosti na – 2 (dva) dana godišnjeg odmora,

c)  hronični bolesnik ili invalid na – 2 (dva) dana godišnjeg odmora,

d)  zaposlenik preko 40 godina života na – 1 (jedan) dan godišnjeg odmora.
Član 49.
(Izuzeci za oređivanje dužine godišnjeg odmora)
Neovisno od kriterija iz prethodnog člana pravo na godišnji odmor od 30 radnih dana imaju:


a)  pripadnici jedinica Armije BiH,

b)  radnik sa 50% i više invalidnosti,

c)  radnik sa više od 25 godina radnog staža.
Član 50.
(Plan korištenja godišnjeg odmora)
(1)
Vrijeme korištenja godišnjeg odmora utvrđuje se Planom korištenja godišnjih odmora radnika Zavoda.
(2)
Plan korištenja godišnjih odmora utvrđuje direktor Zavoda najkasnije do 31.3. za tekuću godinu, imajući u vidu potrebe posla i razloge radnika.

(3)
Na osnovu Plana iz prethodnog stava direktor donosi rješenje o trajanju godišnjeg odmora i periodu njegovog korištenja za svakog radnika pojedinačno. 

Član 51.
(Zaštita prava na godišnji odmora
(1)
Radniku se ne može uskratiti pravo na godišnji odmor.

(2)
Radnik se ne može odreći prava na godišnji odmor.

(3)
Radniku se ne može izvršiti isplata naknade umjesto korištenja godišnjeg odmora, osim u slučaju prestanka ugovora o radu ako cijeli ili dio godišnjeg odmora radnik nije iskoristio krivicom Zavoda. 
(4)
Za dane korištenja godišnjeg odmora radnik prima naknadu u skladu sa Pravilnikom o plaćama.
POGLAVLJE VI. ODSUSTVA
Član 52.
(Vrste odsustva sa rada)
(1)
Radnik ima pravo na odsustvo sa rada uz naknadu plaće – plaćeno odsustvo.
(2)
Radniku, na pismeni zahtjev, direktor može odobriti odsustvo sa rada bez naknade plaće – neplaćeno odsustvo.
Član 53.
(Plaćeno odsustvo)
(1)
Plaćeno odsustvo u toku jedne kalendarske godine traje do sedam radnih dana u slijedećim slučajevima: 

a)  stupanja u brak – 7 (sedam) radnih dana,

b)  rođenje djeteta – 5 (pet) radnih dana,

c)  njege ili smrti člana uže porodice – 5 (pet) radnih dana,

d)  pripremanje i polaganje stručnog ili drugog ispita koji predstavlja uslov za obavljanje poslova 
radnog mjesta do – 5 (pet) radnih dana,

e)  selidba – 2 (dva) radna dana,

f)  dobrovoljnom davaocu krvi – 2 (dva) radna dana,

g)  žena, radnica koja doji dijete, a koja nakon porođajnog odsustva radi puno radno vrijeme, ima 
pravo da odsustvuje s posla dva puta dnevno u trajanju od po sat vremena radi dojenja, do navršene 
jedne godine života djeteta,

h)  i u drugim slučajevima, ako direktor, na osnovu zahtjeva, ocijeni da je to potrebno do – 3 (tri) 
radna dana.
(2)
Pod članom uže porodice, u smislu ovog pravilnika, smatraju se: bračni, odnosno vanbračni partner, dijete (bračno, vanbračno, usvojeno, pastorče i dijete bez roditelja uzeto na izdržavanje), roditelji, braća i sestre, kao i dede i nane.

(3)
Radnik ima pravo na plaćeno odsustvo i u dužem trajanju, ako je to predviđeno zakonom ili nekim drugim pravilnikom ovog Zavoda, odnosno u trajanju od 15 (petnaest) radnih dana ako direktor ocijeni da je to radniku neophodno, uz uslov da odsustvo s posla neće uticati na blagovremeno obavljanje povjerenih poslova. 

(4)
Pravo radnice iz stava (1) tačka g) ovog člana ne ubraja se u fond od maksimalno 7 (sedam) dana plaćenog odsustva.
Član 54.
(Pravo na posebno odsustvo)
(1)
Zavod je dužan u toku kalendarske godine radniku omogućiti odsustvo do četiri radna dana radi zadovoljavanja njegovih vjerskih, odnosno tradicionalnih potreba, s tim da se odsustvo od dva dana koristi uz naknadu plaće – plaćeno odsustvo, a odsustvo od dva dana bez naknade plaće – neplaćeno odsustvo.

(2)
Odluku iz predhodnog stava donosi direktor na zahtjev radnika.
Član 55.
(Pravo na naknadu plaće)
(1)
U vrijeme korištenja plaćenog odsustva zaposlenik ima pravo na naknadu plaće u skladu sa Pravilnikom o plaćama.

(2)
Odsustvo uz naknadu plaće (plaćeno odsustvo) kao i dužinu trajanja odsustva ako nije utvrđeno ovim pravilnikom, odobrava direktor na zahtjev radnika.
Član 56.
(Neplaćeno odsustvo)
(1)
Neplaćeno odsustvo do 30 (trideset) dana u kalendarskoj godini radnik može ostvariti u sljedećim slučajevima:

a)  kada po sopstvenoj želji bude agažovan na rad u inostranstvu u okviru kulturno-prosvjetne i druge saradnje, ili za učestvovanje na stručnim seminarima,


b)  obrazovanja i stručnog usavršavanja u zemlji i inostranstvu,


c)  njege oboljelog člana uže porodice, 

d)  učestvovanja u raznim oblicima kulturnih, sportskih i drugih javnih manifestacija,


e)  gradnje ili popravke kuće ili stana,


f)  u drugim sličnim okolnostima.

(2)
Odsustvo iz stava (1) ovog člana, može se odobriti samo pod uslovom ako odsustvo radnika s posla neće utiecati na blagovremeno obavljanje povjerenih poslova.
(3)
Odluka direktora o neplaćenom odsustvu obavezno sadrži vrijeme za koje zaposlenik koristi neplaćeno odsustvo uz konstataciju da sva ostala prava i obaveze koja se stiču na radu i po osnovu rada miruju.

Član 57.
(Pravo radnika - kandidata na neplaćeno odsustvo)

(1)
Radnik koji je kandidat za neku od javnih dužnosti u organe Bosne i Hercegovine, Federacije, kantona, grada i općine, za vrijeme predizborne kampanje, ima pravo na neplaćeno odsustvo u trajanju do 20 (dvadeset) radnih dana.
(2)
O korištenju odsustva iz stava (1) ovog člana, radnik mora obavijestiti direktora Zavoda najmanje 3 (tri) dana ranije.

(3)
Pod istim uslovima radnik može koristiti i godišnji odmor ako ga ima.

(4)
Za vrijeme trajanja neplaćenog odsustva prava i obaveza radnika miruju.

(5)
Ako je radniku za sticanje ili ostvarivanje određenih prava važno prethodno trajanje radnog odnosa sa Zavodom, neplaćeno odsustvo iz stava (1) ovog člana izjednačava se sa vremenom provedenim na radu.

(6)
Odluka direktora o neplaćenom odsustvu u smislu ovog člana obavezno sadrži vrijeme trajanja neplaćenog odsustva i konstataciju da li radnik ima pravo na naknadu plaće u smislu stava (5) ovog člana ili ne u smislu stava (4) ovog člana.    
Član 58.
(Pravo na duže neplaćeno odsustvo)
(1)
Radniku se može odobriti neplaćeno odsustvo u trajanju dužem od 30 (trideset) dana u slijedećim slučajevima:


a)  školovanja koje nije obuhvaćeno organiziranim oblicima obuke, koju provode organi i institucije u 

Federaciji, odnosno u Bosni i Hercegovini, a koje doprinosi ukupnom usavršavanju radnika u 


obavljanju poslova iz osnovne djelatnosti Zavoda,


b)  boravaka u inozemstvu radi spajanja porodice, ako bračni drug radnika boravi u inozemstvu po 

osnovu odluke nadležne institucije Bosne i Hercegovine ili nadležnog organa Federacije Bosne i 

Hercegovine,


c)  kada jedan od roditelja djeteta to zahtjeva nakon isteka porođajnog odsustva.
(2)
Odsustvo iz stava (1) tačka a) ovog člana ne može trajati duže od 2 (dvije) godine, odsustvo iz stava (1) tačka b) ovog člana ne može trajati duže od 4 (četiri) godine, a odsustvo iz stava (1) tačka c) ovog člana može trajati do 3 (tri) godine starosti djeteta.
(3)
Pravo iz stava (1) tačka c) ovog člana može koristiti jedan od usvojilaca djeteta ili lice kojem je na osnovu rješenja nadležnog organa dijete povjereno na čuvanje i odgoj.
(3)
Za vrijeme odsustva s rada, u skladu sa stavom (1), (2) i (3) ovog člana, prava i obaveze radnika, koja se stiču na radu i po osnovu rada miruju.
Član 59.
(Mirovanje radnog odnosa)
(1)
Mirovanje radnog odnosa podrazumijeva da sva prava i obaveze radnika koja se stiču na radu i po osnovu rada miruju, kao da je radni odnos između Zavoda i radnika prestao za određeno vrijeme, vrijeme mirovanja.
(2)
Prava i obaveze radnika na njegov zahtjev miruju u slijedećim slučajevima: 
a)  kada radnik koristi pravo na neplaćeno odsustvo iz članova 56, 57 stav (4) i 58 ovog pravilnika,

b)  kada radnik obavlja neku od javnih dužnosti u organima Bosne i Hercegovine, Federacije, kantona, grada i općine najduže četiri godine od imenovanja,
c)  kada radnik obavlja neku od profesionalnih funkcija u javnim službama najduže četiri godine od imenovanja,

d)  kada radnik obavlja neku od profesionalnih funkcija u sindikatu najduže četiri godine od imenovanja.
POGLAVLJE VII. OSTALI ELEMENTI UGOVORA O RADU
Član 60.
(Elementi ugovora definisani drugim pravilnicima)
(1)
Naziv svakog radnog mjesta sa opisom i popisom poslova i radnih zadataka sa unutrašnjom organizacijom rada Zavoda i unutrašnjim raspoređivanjem radnika, kao i ostala pitanja iz ove oblast definisani su Pravilnikom o unutrašnjoj organizaciji i sistematizaciji poslova i radnih mjesta.

(2)
Plaće, dodaci na plaće, način obračuna plaća, vrste i visine naknada, jubilarne nagrade i druga potraživanja radnika koja proizilaze iz radnog odnosa utvrđeni su Pravilnikom o plaćama.

(3)
Stručno osposobljavanje i usavršavanja radnika, oblici, postupak i način obrazovanja, kao i prava i obaveze radnika za vrijeme i nakon korištenja jednog od oblika obrazovanja za potrebe rada Zavoda i druga pitanja određena su Pravilnikom o obrazovanju i usavršavanju radnika. 
(3)
Odgovornost radnika Zavoda za obaveze koje proizilaze iz ugovora o radu, kao i počinjenu materijalnu štetu i naknadu štete, postupak utvrđivanja stepena odgovornosti kao i druga pitanja od značaja za utvrđivanje odgovornosti i disciplinskih kazni regulisana su Pravilnikom o disciplinskoj i materijalnoj odgovornosti radnika (u daljem tekstu: Pravilnik o odgovornosti).  
Član 61.
(Otkaz i otkazni rok)

(1)
Otkaz se daje u pisanoj formi.

(2)
Zavod je obavezan, u pisnoj formi, obrazložiti otkaz.

(3)
Otkazni rok, u slučaju da radnik otkazuje Zavodu, traje najmanje 7 (sedam), a najduže 14 (četrnaest) dana, a u slučaju da Zavod otkazuje radniku najkraći otkazni rok iznosi 14 (četrnaest), a najduži 45 (četrdesetpet) dana.

(4)
Otkazni rok počinje da teče od dana uručenja otkaza radniku, odnosno Zavodu. 

Član 62.
(Zabrana takmičenja)

(1)
Radnik može, samo uz prethodno odobrenje direktora Zavoda u toku trajanja ugovora o radu, za svoj ili tuđi račun ugovarati i obavljati poslove iz osnovne djelatnosti Zavoda.
(2)
Posebnom odredbom u ugovoru o radu Zavod može definisati da se određeno vrijeme, nakon prestanka ugovora o radu, a najduže 1 (jednu) godinu, radnik ne može zaposliti kod drugog poslodavca koje je u tržišnoj utakmici sa Zavodom.

(3)
Prava i obaveze radnika i Zavoda u slučaju iz stava (2) ovog člana definišu se posebnim ugovorom.
(4)
Ugovorena zabrana takmičenja iz stava (2) ovog člana obavezuje radnika samo ako je Zavod preuzeo obavezu da će radniku za vrijeme trajanja zabrane isplaćivati naknadu.

(5)
Naknada se isplaćuje mjesečno u iznosu od polovine prosječne plaće isplaćene radniku u periodu od tri mjeseca prije prestanka ugovora o radu.  
DIO TREĆI – ZAŠTITA RADNIKA

POGLAVLJE I. OSNOVNA ZAŠTITA RADNIKA
Član 63.
(Sigurnost i zdravlje na radu)
(1)
Radnici imaju pravo i obavezu da koriste sve mjere zaštite predviđene propisima o sigurnosti i zdravlju na radu.

(2)
Radnik ima pravo da odbije da radi ako mu neposredno prijeti opasnost po život i zdravlje zbog toga što nisu provedene mjere zaštite predviđene propisima o sigurnosti i zdravlju na radu, o čemu je dužan odmah obavijestiti direktora Zvoda i inspekciju rada.

(3)
Radnik koji odbije da radi zbog razloga iz stava (2) ovog člana ima pravo na naknadu plaće kao da je radio za vrijeme dok se ne provedu propisane mjere predviđene propisima o sigurnosti i zdravlju na radu, ako za to vrijeme nije raspoređen na druge odgovarajuće poslove na način kako je to predviđeno članom 28 ovog pravilnika.

Član 64.
(Bolesti ili druge okolnosti)
(1)
Prilikom zaključivanja ugovora o radu ili tokom trajanja radnog odnosa, radnik je dužan obavijestiti direktora Zavoda o bolesti ili drugoj okolnosti koja ga onemogućava ili bitno utiče na izvršavanje obaveza iz ugovora o radu ili koja ugrožava život ili zdravlje lica s kojima radnik dolazi u dodir u toku izvršavanja ugovora o radu.
(2)
 Radi utvrđivanja zdravstvene sposobnosti za obavljanje određenih poslova, direktor Zavoda može uputiti radnika na ljekarski pregled.

(3)
Troškove ljekarskog pregleda iz stava (2) ovog člana snosi Zavod. 
POGLAVLJE II. ZAŠTITA RADNIKA – MALOLJETNIKA
Član 65.
(Posebne odredbe za maloljetnike)
Ovim pravilnikom definisane su posebne odredbe koje se odnose isključivo na radnike, maloljetnike i to:

a)  u članu 12 stav (1) tačka b) definisana je starosna dob do koje se lice naziva maloljetnikom, a koja je jedan od opštih uslova koje kandidati moraju ispunjavati u procesu zapošljavanja,


b)  u članu 36 stav (3) definisan je pojam punog radnog vremena, odnosno broj sati koji čini puno 
radno vrijeme za maloljetnika,


c)  u članu 39 stav (5) regulisano je da se maloljetniku ne može odrediti prekovremeni rad, 


d)  u članu 40 stav (3) definisan je period dana koji se za maloljetnike tretira noćnim radom,



e)  u članu 41 stav (6) utvrđeno je pod kojim uslovima maloljetnik može raditi u preraspodjeli 


radnog vremena,



f)  u članu 46 stav (2) utvrđen je veći broj dana za najmanji godišnji odmor maloljetnika.

Član 66.
(Ljekarski pregled za maloljetnike)
(1)
Maloljetni radnik, u cilju zaštite njegovog zdravlja i psihičkog razvoja, ima pravo na godišnji ljekarski pregled.

(2)
Troškove ljekarskog pregleda iz stava (1) ovog člana snosi Zavod. 
POGLAVLJE III. ZAŠTITA RADNICE – ŽENE 
Član 67.
(Zabrana nejednakog postupanja)
(1)
Zavod ne može odbiti da zaposli ženu zbog njene trudnoće niti može za vrijeme trudnoće, korištenja porođajnog odsustva, te za vrijeme korištenja prava iz člana 39 stav (1) tačka a), b) i c) i člana 53 stav (1) tačka g) ovog pravilnika otkazati ugovor o radu ženi, odnosno radniku koji koristi jedno od navedenih prava.
(2)
Prestanak ugovora o radu na određeno vrijeme ne smatra se otkazom ugovora o radu u smislu stava (1) ovog člana.

(3)
Zavod ne smije tražiti bilo kakve podatke o trudnoći, osim ako radnica zahtijeva određeno propisano pravo radi zaštite trudnice. 
Član 68.
(Privremeni raspored radnice za vrijeme trudnoće)
(1)
Zavod je dužan ženu, radnicu za vrijeme trudnoće, odnosno dojenja djeteta, rasporediti na druge poslove ako je to u interesu njenog zdravstvenog stanja, koje je utvrdio ovlašteni ljekar.
(2)
Privremeni raspored iz stava (1) ovog člana ne može imati za posljedicu smanjenje plaće žene, radnice.

(3)
Ako Zavod nije u mogućnosti da osigura privremeni raspored u smislu stava (1) ovog člana, radnica ima pravo na odsustvo sa rada uz naknadu plaće.

Član 69.
(Porođajno odsustvo)
(1)
Za vrijeme trudnoće, porođaja i njege djeteta, žena, radnica ima pravo na porođajno odsustvo u trajanju od 1 (jedne) godine neprekidno.
(2)
Na osnovu nalaza ovlaštenog ljekara radnica može da otpočne porođajno odsustvo 28 (dvadesetosam) dana prije očekivanog porođaja.

(3)
Radnica, žena može koristiti kraće porođajno odsustvo, ali ne kraće od 42 (četrdesetdva) dana.
(4)
 Nakon 42 (četrdesetdva) dana poslije porođaja pravo na porođajno odsustvo može koristiti i radnik, otac djeteta, ako se roditelji tako dogovore.

(5)
Radnik, otac djeteta može koristiti pravo iz stava (1) ovog člana i u slučaju smrti majke, ako majka napusti dijete ili ako iz drugih opravdanih razloga ne može da koristi porođajno odsustvo.
Član 70.
(Posebne odredbe za trudnice)
Ovim pravilnikom definisane su posebne odredbe koje se odnose isključivo na radnice, trudnice i to:

a)  u članu 6 stav zabranjena je diskriminacija trudnica u postupku zapošljavanja i trajanja radnog odnosa,

b)  u članu 39 stav (5) i (6) utvrđeno je pod kojim uslovima se trudnici može odrediti prekovremeni rad,

c)  u članu 40 stav (2) utvrđeno je pod kojim uslovima se trudnici može odrediti noćni rad,

d)  u članu 41 stav (6) utvrđeno je pod kojim uslovima trudnica može raditi u preraspodjeli radnog vremena. 
Član 71.
(Posebne odredbe za roditelje, usvojioce ...)
Ovim pravilnikom definisane su posebne odredbe koje se odnose isključivo na roditelje, odnosno usvojitelje djeteta i lice kojem je na osnovu rješenja nadležnog organa dijete povjereno na čuvanje i odgoj i to:



a)  u članu 38 stav (1) tačke a), b), c) i d) regulisano je pravo na rad sa polovinom punog radnog 


vremena za određene situacije i starost djeteta,



b)  u članu 39 stav (5) i (6) utvrđeni su uslovi kada roditelj, usvojitelj ili lice kojem je povjereno dijete 

može raditi prekovremeno,



c)  u članu 40 stav (2) i (4) definisani su uslovi noćnog rada,



d)  u članu 41 stav (6) utvrđeno je pod kojim uslovima roditelj, usvojitelj ili lice kojem je povjereno dijete 

može raditi u preraspodjeli radnog vremena,



e)  u članu 48 stav (4) tačka a) i b) za majke, odnosno samohranog roditelja utvrđeno je pravo na 


povećanje dana godišnjeg odmora,



f)  u članu 53 stav (1) tačka g) regulisani su uslovi pod kojim majka koja doji ima pravo na odsustvo sa 

posla radi dojenja,


g)  u članu 58 stav (1) tačka c) utvrđeni su uslovi za korišćenje neplaćenog odsustva.    

Član 72.
(Pravo na porođajno odsustvo u slučaju gubitka djeteta)
Ako radnica rodi mrtvo dijete ili ako dijete umre prije isteka porođajnog odsustva, ima pravo da produži porođajno odsustvo za onoliko vremena koliko je, prema nalazu ovlaštenog ljekara, potrebno da se oporavi od porođaja i psihičkog stanja prouzrokovanog gubitkom djeteta, a najmanje 45 (četrdesetpet) dana od porođaja odnosno od smrti djeteta, za koje vrijeme joj pripadaju sva prava po osnovu porođajnog odsustva.
POGLAVLJE IV. ZAŠTITA RADNIKA NAKON PRIVREMENE SPRIJEČENOSTI ZA RAD 
Član 73.
(Pravo radnika na naknadu plaće)

U toku trajanja privremene spriječenosti za rad radnik ostvaruje pravo na naknadu plaće u skladu sa Pravilnikom o plaćama.
Član 74.
(Pravo radnika da se vrati na rad nakon prestanka privremene spriječenosti)
(1)
Povreda na radu, bolest ili profesionalna bolest ne mogu štetno uticati na ostvarivanje prava radnika iz radnog odnosa.
(2)
Radnik koji je bio privremeno spriječen za rad do 6 (šest) mjeseci, a za kojeg nakon liječenja i oporavka nadležna zdravstvena ustanova ili ovlašteni ljekar utvrdi da je sposoban za rad, ima pravo da se vrati na poslove na kojima je radio prije nastupanja privremene spriječenosti za rad.
(3)
 Ukoliko ne postoji mogućnost da se radnik koji je bio privremeno spriječen za rad duže od 6 (šest) mjeseci vrati na poslove na kojima je radio ili na druge odgovarajuće poslove, direktor Zavoda ga može rasporediti na druge poslove prema njegovoj stručnoj spremi i radnim sposobnostima. 

Član 75.
(Pravo radnika u slučaju povrede na radu i profesionalne bolesti)
(1)
Radniku koji je pretrpio povredu na radu ili je obolio od profesionalne bolesti, Zavod ne može otkazati ugovor o radu za vrijeme privremene spriječenosti za rad zbog lječenja ili oporavka, osim ako je počinio teži prestup i težu povredu radne obaveze iz ugovora o radu.
(2)
U slučaju i za vrijeme iz stava (1) ovog člana, radniku ne može prestati ugovor o radu na određeno vrijeme, osim ako je počinio teži prestup i težu povredu radne obaveze iz ugovora o radu.

(3)
 U slučaju iz stava (2) ovog člana ugovor o radu na određeno vrijeme se neće smatrati ugovorom o radu na neodređeno vrijeme u smislu člana 22 stav (3) ovog pravilnika.

Član 76.
(Pravo radnika sa promjenjenom radnom sposobnosti)
(1)
Ako nadležna ustanova za medicinsko vještačenje zdravstvenog stanja ocijeni da kod radnika postoji promjenjena radna sposobnost (invalid II kategorije), Zavod mu je dužan u pisanoj formi ponuditi novi ugovor o radu za obavljanje poslova za koje je radnik sposoban, ako takvi poslovi postoje, odnosno ako uz prekvalifikaciju i dokvalifikaciju postoji mogućnost rasporeda radnika na druge poslove.
(2)
Zavod može, samo uz prethodnu saglasnost sindikata, otkazati ugovor o radu radniku kod kojeg postoji promijenjena radna sposobnost.
(3)
Ukoliko Sindikalna organizacija Zavoda iz člana 98 ovog pravilnika uskrati saglasnost iz stava (2) ovog člana Zavod može u roku od 15 (petnaest) dana od dana uskraćivanja saglasnosti zatražiti da predmetnu saglasnost nadomjesti sudska odluka. 

(4)
U slučaju otkazivanja ugovora o radu uz prethodnu saglasnost sindikata ili sudske odluke radnik ima pravo na otpremninu u iznosu uvećanom za najmanje 50% u odnosu na otpremninu utvrđenu Pravilnikom o plaćama.  

POGLAVLJE V. ZAŠTITA RADNIKA NAKON ISTEKA MANDATA 
Član 77.
(Pravo radnika izabranog na javnu dužnost, funkciju u javnim službama ili sindikat)

Radnik izabran na javnu dužnost u organima svih nivoa vlasti, profesionalnu funkciju u javnim službama ili profesionalnu funkciju u sindikatu u smislu člana 59 stav (2) tačka b), c) i d) ovog pravilnika može se vratiti na rad u Zavod, ako to zahtjeva.
Član 78.
(Uslovi za povrat radnika na rad u Zavod)

(1)
Ako radnik želi da se poslije isteka mandata, koji je trajao najduže četiri godine od imenovanja, vrati na rad u Zavod
dužan je o tome obavijestiti Zavod u roku od 30 (trideset) dana od dana prestanka mandata.
(2)
Zavod je dužan primiti radnika na rad u roku od 30 (trideset) dana od dana prijema obavijesti radnika.

(3)
Radnika, koji je obavijestio Zavod u smislu stava (1) ovog člana, Zavod je dužan rasporediti na poslove na kojima je radio prije stupanja na dužnost ili na druge odgovarajuće poslove, osim ako je prestala potreba za obavljanjem tih poslova zbog ekonomskih, tehničkih ili organizacionih razloga u smislu člana 82 ovog pravilnika.

(4)
Ako Zavod ne može vratiti radnika na rad zbog prestanka potrebe za obavljanjem poslova u smislu stava (3) ovog člana, dužan mu je isplatiti otpremninu u skladu sa Pravilnikom o plaćama, uz uslov da se prosječna plaća dovede na nivo plaće koju bi radnik ostvario da je radio. 
Član 79.
(Pravo radnika - kandidata za neku od javnih dužnosti)

U članu 57 ovog pravilnika definisana su posebna prava radnika – kandidata za neku od javnih dužnosti za vrijeme predizborne kampanje.   
DIO ČETVRTI – PRESTANAK UGOVORA O RADU

POGLAVLJE I. OSNOVNI OBLICI PRESTANKA UGOVORA O RADU
Član 80.
(Način prestanka ugovora o radu)
Ugovor o radu prestaje:
a)  smrću radnika,

b)  sporazumom Zavoda i radnika,

c)  ispunjavanjem zakonskih godina života za penzionisanje, kada radnik navrši 65 godina života i 20 godina staža osiguranja, ako se Zavod i radnik drugačije ne dogovore, 

d)  ispunjavanjem zakonskih godina staža osiguranja, kada se na osnovu evidencija utvrdi da radni odnos radnika traje 40 godina, ako se Zavod i radnik drugačije ne dogovore,
e)  danom dostavljanja pravosnažnog rješenja o priznavanju prava na invalidsku penziju zbog gubitka radne sposobnosti,
f)  otkazom jedne od ugovornih strana, Zavoda ili radnika,
g)  istekom vremena na koje je sklopljen ugovor o radu na određeno vrijeme,
h)  danom stupanja radnika na izdržavanje kazne zatvora u trajanju dužem od tri mjeseca,
i)  danom upućivanja radnika u odgovarajuću ustanovu radi primjene mjere bezbijednosti, vaspitne ili zaštitne mjere u trajanju dužem od tri mjeseca,
j)  pravosnažnom odlukom nadležnog suda, koja ima za posljedicu prestanak ugovora o radu.
Član 81.
(Sporazum o prestanku ugovora o radu)

(1)
Sporazum o prestanku ugovora o radu mora biti u pisanoj formi.

(2)
Sprazumom iz stava (1) ovog člana utvrđuje se datum prestanka radnog odnosa, odnosno otkazni rok u kojem radni odnos prestaje, te sva ostala međusobna prava i obaveze koje proizilaze iz prestanka radnog odnosa.
(3)
Sporazumom o prestanku ugovora o radu iz člana 80 stav (1) tačka c) i d) radnik ima pravo na otpremninu u skladu sa Pravilnikom o plaćama.
POGLAVLJE II. OTKAZ UGOVORA O RADU

Član 82.
(Otkaz Zavoda uz otkazni rok)
(1)
Direktor Zavoda može otkazati ugovor o radu uz propisani otkazni rok u skladu sa članom 61 stav (3) ovog pravilnika u sljedećim slučajevima:




a)  ako je otkaz opravdan zbog ekonomskih, tehničkih ili organizacionih razloga,

b)  ako radnik nije u mogućnosti da izvršava svoje obaveze iz radnog odnosa. 
(2)
Zavod može otkazati ugovor o radu u smislu stava (1) ovog člana, ako se ne može osnovano očekivati da Zavod zaposli radnika na druge odgovarajuće poslove, ili da ga prekvalifikuje i dokvalifikuje za rad na drugim poslovima.

(3)
Prednost u zapošljavanju u periodu od jedne godine od otkazivanja ugovora o radu u smislu stava (1) tačka a)  ovog člana ima onaj radnik, čiji je ugovor o radu otkazan uz uslov da ima iste kvalifikacije i stepen stručne spreme. 
Član 83.
(Otkaz Zavoda bez otkaznog roka)
(1)
Direktor Zavoda može otkazati ugovor o radu bez obaveze poštivanja otkaznog roka u slučaju:


a)  da je radnik odgovoran za teži prestup ili za težu povredu radnih obaveza u skladu sa Pravilnikom 
o odgovornosti, koji su takve prirode da ne bi bilo osnovano očekivati od Zavoda da nastavi radni 
odnos, 

b)  lakših prestupa ili lakših povreda radnih obaveza u skladu sa Pravilnikom o disciplinskoj i 
materijalnoj odgovornosti radnika
(2)
U slučaju lakših povreda radnih obaveza Zavod je dužan radniku dostaviti pismeno upozorenje u kojem navodi opis prestupa i kojim ga obaviještava o namjeri otkaza ugovora o radu bez otkaznog roka za slučaj da se takav prestup ponovi u roku od 6 (šest) mjeseci od dana izdavanja pismenog upozorenja.
(3)
Ugovor o radu u smislu ovog člana Zavod može se otkazati u roku od 60 (šezdeset) dana od dana saznanja za činjenicu zbog koje se daje otkaz, a najduže od jedne godine od dana učinjene povrede. 

Član 84.
(Neopravdani razlozi za otkaz)
Neopravdani razlozi za otkaz su:

a)  privremena spriječenost za rad zbog bolesti ili povrede,

b)  podnošenja žalbe ili tužbe odnosno učestvovanja u postupku protiv Zavoda zbog povrede zakona, 
drugog propisa, kolektivnog ugovora ili ovog pravilnika, kao i obraćanje radnika nadležnim organima 
izvršne vlasti,


c)  obraćanja radnika odgovornim licima ili organima državne vlasti zbog opravdane sumnje na 
korupciju ili o sumnji na korupciju.
Član 85.
(Otkaz radnika bez otkaznog roka)

(1)
Radnik može otkazati ugovor o radu bez obaveze poštivanja otkaznog roka, u slučaju da je Zavod odgovoran za prestup ili povredu obaveza iz ugovora o radu, koji su takve prirode da ne bi bilo osnovano očekivati od radnika da nastavi radni odnos.
(2)
U slučaju otkazivanja ugovora o radu iz stava (1) ovog člana radnik ima sva prava u skladu sa propisima, kao da je ugovor nezakonito otkazan od strane Zavoda.

 (3)
Ugovor o radu u smislu ovog člana radnik može otkazati u roku od 60 (šezdeset) dana od dana saznanja za činjenicu zbog koje daje otkaz, a najduže od jedne godine od dana učinjene povrede.

Član 86.
(Prava radnika u slučaju nezakonitog otkaza)
(1)
Ako radnik, na zahtjev Zavoda, prestane sa radom prije isteka propisanog otkaznog roka, Zavod je obavezan da radniku isplati naknadu plaće i prizna sva ostala prava kao da je radio do isteka otkaznog roka.

(2)
Ako sud utvrdi da je otkaz nezakonit može Zavod obavezati da: 



a)  vrati radnika na rad, na njegov zahtjev, na poslove na kojima je radio ili druge odgovarajuće 


poslove i isplati mu naknadu plaće u visini plaće koju bi radnik ostvario da je radio i nadoknadi mu 

štetu, ili 



b) isplati radniku:



b1)  naknadu plaće u visini plaće koju bi radnik ostvario da je radio,



b2)  naknadu štete za pretrpljenu štetu,



b3)  otpremninu na koju radnik ima pravo u skladu sa propisima i Pravilnikom o plaćama i i drugim 

ličnim primanjima radnika,



b4)  druge naknade na koje radnik ima pravo u skladu sa propisima i normativnim aktima Zavoda.

(3)
Ako radnik prestane sa radom prije isteka propisanog otkaznog roka, bez saglasnosti Zavoda, Zavod ima pravo na naknadu štete prema opštim propisima o naknadi štete.

(4)
Radnik koji osporava otkazivanje ugovora o radu može tražiti da sud donese privremenu mjeru o njegovom vraćanju na rad, do okončanja sudskog spora.
Član 87.
(Odbrana radnika i teret dokazivanja)
(1)
Ako Zavod otkazuje ugovor o radu zbog ponašanja ili rada radnika sa ili bez otkaznog roka, obavezan je omogućiti radniku da se izjsni o elementima odgovornosti koja mu se stavlja na teret.
(2)
U slučaju spora zbog otkaza ugovora o radu sa ili bez otkaznog roka, na Zavodu je teret dokazivanja postojanja opravdanog razloga za otkaz ugovora o radu.

Član 88.
(Otkaz s ponudom izmijenjenog ugovora o radu)

(1)
Odredbe ovog pravilnika koje se odnose na otkaz, primjenjuju se i u slučaju kad Zavod otkaže ugovor o radu i istovremeno ponudi radniku zaključivanju ugovora o radu pod izmijenjenim uslovima.

(2)
Ako radnik prihvati ponudu Zavoda iz stava (1) ovog člana, zadržava pravo da pred nadležnim sudom osporava dopuštenost takve izmjene ugovora.

(3)
O ponudi za zaključivanje ugovora o radu pod izmijenjenim uslovima radnik se mora izjasniti u roku koji odredi Zavoda, a koji ne može biti kraći od 8 (osam) dana.

POGLAVLJE III. ZBRINJAVANJE VIŠKA RADNIKA
Član 89.
(Program zbrinjavanja viška radnika)
(1)
Kada zbog ekonomskih ili organizacionih razloga, smanjenja obima poslova Zavoda ili njegovog ukidanja, dakle zbog prekobrojnosti, u periodu od naredna tri mjeseca, Zavod bude morao otkazati ugovor o radu najmanje petorici radnika direktor Zavoda dužan se je konsultovati sa Sindikalnom organizacijom Zavoda iz člana 98 ovog pravilnika.
(2)
Direktor Zavoda dužan je izraditi akt u pisanoj formi, Program zbrinjavanja viška radnika, koji dostavlja Sindikalnoj organizaciji Zavoda. 
(3)
Sa konsultacijama je neophodno otpočeti 30 dana prije uručivanja obavijesati o otkazu.
Član 90.
(Sadržaj Programa zbrinjavanja viška radnika)
(1)
Program zbrinjavanja viška radnika sadrži, naročito, slijedeće podatke:

a)  razloge za predviđeno otkazivanje ugovora o radu,

b)  broj i kategoriju radnika za čije je ugovore predviđen otkaz


c)  mjere za koje direktor smatra da se pomoću njih mogu izbjeći neki ili svi predviđeni otkazi 
(mogućnost promjene organizacije rada, raspoređivanje radnika na drugo radno mjesto, 
prekvalifikacija gdje je to potrebno, privremeno skraćivnje radnog vremena),


d)  mjere za koje se smatra da bi mogle pomoći radnicima da nađu zaposlenje kod drugog 
poslodavca (preporuke),

e)  mjere za koje se smatra da se mogu poduzeti u cilju prekvalifikacije radnika radi zapošljavanja 
kod drugog poslodavca.

(2)
Ako u narednoj godini Zavod iskaže potrebu da zaposli radnika sa istom kvalifikacijom i stepenom stručne spreme ili na istom radnom mjestu zaposlenje će ponuditi ranijem radniku ukoliko je dobio otkaz u smislu člana 89 stav (1) ovog pravilnika.

(3)
Otkaz ugovora o radu u smislu prethodnog člana ne može se dati radniku kojem je za sticanje uslova za starosnu penziju ostalo pet ili manje godina staža osiguranja.
Član 91.
(Otpremnina)
(1)
Radnik koji ima zaključen ugovor o radu sa Zavod na neodređeno vrijeme i kome se otkazuje ugovor o radu nakon najmanje dvije godine neprekidnog rada, osim ako se ugovor otkazuje zbog kršenja obaveza iz radnog odnosa ili zbog neispunjavanja obaveza iz ugovora o radu od strane radnika, ima pravo na otpremninu u skladu sa Pravilnikom o plaćama.
(2)
Visina otpremnine se određuje u iznosu koji zavisi od dužine prethodnog neprekidnog trajanja radnog odnosa u Zavodu, s tim da ne može biti manja od jedne trećine prosječne mjesečne plaće isplaćene radniku u posljednja tri mjeseca prije prestanka ugovora o radu za svaku navršenu godinu rada u Zavodu, niti veća od 6 (šest) prosječnih mjesečnih plaća isplaćenih radniku u posljednja tri mjeseca prije prestanka ugovora o radu.  

(3)
Izuetno, direktor Zavoda i radnik mogu se dogovoriti i o drugom vidu naknade umjesto otpremnine.

(4)
Način isplate otpremnine ili drugog vida naknade, uslove isplate i rokove njihove isplate regulišu direktor Zavoda i radnik posebnim ugovorom.

DIO PETI – OSTVARIVANJE PRAVA I OBAVEZA IZ RADNOG ODNOSA

POGLAVLJE I. ZAŠTITA PRAVA IZ RADNOG ODNOSA
Član 92.
(Nadležnost o odlučivanju)
(1)
O pravima i obavezama radnika iz ugovora o radu unutar Zavoda odlučuju direktor Zavoda, posebne komisije imenovane u skladu sa ovim i drugim normativnim aktima Zavoda i Upravni odbor Zavoda.
(2)
U ostvarivanju pojedinačnih prava iz radnog odnosa radnik može zahtijevati ostvarivanje tih prava unutar  Zavoda, kod nadležne inspekcije rada, dogovora o mirnom rješavanju spora, pred nadležnim sudom i drugim organima, u skladu sa Zakonom.
Član 93.
(Ostvarivanje pojedinačnih prava radnika)
(1)
Radnik koji smatra da mu je direktor Zavod povrijedio neko pravo iz radnog odnosa može u roku od 30 (trideset) dana od dana dostavljanja odluke kojom je povrijeđeno njegovo pravo, odnosno od dana saznanja za povredu prava zahtijevati od Upravnog odbora Zavoda ostvarivanje tog prava.
(2)
Ako organ iz stava (1) ovog člana u roku od 30 (trideset) dana od podnošenja zahtjeva za zaštitu prava ili postizanje dogovora o mirnom rješavanju spora iz člana 95 ovog pravilnika ne udovolji tom zahtjevu, radnik može u daljem roku od 90 (devedeset) dana podnijeti tužbu pred nadležnim sudom.

(3)
Zaštitu povrijeđenog prava pred nadležnim sudom radnik ne može zahtijevati ako prethodno nije podnio zahtjev iz stava (1) ovog člana.
(4)
Izuzetak od stava (3) ovog člana je zahtjev radnika za naknadu štete ili drugo novčano potraživanje iz radnog odnosa.

(5)
Sva novčana potraživanja iz radnog odnosa zastarjevaju u roku od 3 (tri) godine od dana nastanka obaveze.

Član 94.
(Zaštita u slučajevima diskriminacije)
(1)
U slučajevima diskriminacije iz člana 6 stav (1) i (2) ovog pravilnika radnik ili lice koje traži zaposlenje može od direktora Zavoda zahtijevati zaštitu u roku od 15 (petnaest) dana od dana saznanja za diskriminaciju.

(2)
Ako direktor Zavoda u roku od 15 (petnaest) dana od dana podnošenja zahtjeva ne udovolji zahtjevu, radnik može u daljem roku od 30 (trideset) dana podnijeti tužbu pred nadležnim sudom.
(3)
Ako lica iz stava (1) ovog člana iznesu činjenice koje opravdavaju sumnju da je direktor Zavoda postupio suprotno navednim odredbama o diskriminiciji, na direktoru je teret dokazivanja da nije bilo diskriminacije, odnosno da ima svoje objektivno opravdanje.

(4)
Ako sud utvrdi da je tužba iz stava (2) ovog člana osnovana Zavod je dužan radniku uspostaviti i osigurati ostvarivanje uskraćenih prava, te mu nadoknaditi štetu nastalu diskriminacijom.

(5)
U slučajevima iz stava (1) ovog člana ni jedna odredba ovog pravilnika ne može se tumačiti kao ograničavanje ili umanjivanje prava na vođenje krivičnog ili građanskog postupka.
Član 95.
(Mirno rješavanje sporova)
(1)
Prije podnošenja tužbe radnik i direktor Zavoda mogu se dogovoriti o mirnom rješavanju spora u skladu sa zakonskim propisima.
(2)
Ukoliko se postupak iz stava (1) ovog člana ne okonča u razumnom roku, koji ne može biti duži od 60 (šezdeset) dana ili se postupak mirenja okonča neuspješno, radnik ima prvo da podnese tužbu nadležnom sudu, u rokovima iz člana 93 stav (2) ovo pravilnika, koji teku od dana okončanja postupka mirenja.
Član 96.
(Inspektor rada)
(1)
Zaštitu prava iz radnog odnosa, prije podnošenja tužbe, radnik može ostvariti i putem kantonalne inspekcije rada.
(2)
Kantonalni inspektor rada vrši nadzor nad primjenom Zakona i propisa donesenih na osnovu Zakona.
(3)
Pored poslova inspekcijskog nadzora inspektor rada je dužan da  direktoru i radnicima Zavoda daje upute o najefikasnijem načinu primjene propisa iz oblasti radnog prava.
(4)
Radnik, Sindikalna organizacija Zavoda i direktor Zavoda mogu podnijeti zahtjev inspektoru rada za provođenje inspekcijskog nadzora.

Član 97.
(Štrajk)
(1)
Ukoliko Sindikat ocijeni da se ne ostvaruju prava radnika utvrđena zakonom i kolektivnim ugovorom, stupit će u pregovore sa organima Zavoda i zahtijevati da poduzmu odgovarajuće mjere.
(2)
Sidikat ima pravo pozvati na štrajk i provesti ga sa svrhom zaštite i ostvarivanja ekonomskih i socijalnih prava i interesa svojih članova, radnika.

(3)
Štrajk se može organizovati samo u skladu sa odredbama Zakona o štrajku i ostalim propisima iz ove oblasti.
(4)
Radnik ne može biti stavljen u nepovoljniji položaj od drugih radnika zbog organizovanja ili učestvovanja u štrajku.

(5)
Radnik ne može biti ni na koji način prisiljen da učestvuje u štrajku.
(6)
Ako se radnik ponaša suprotno stavu (3) ovog člana ili ako za vrijeme štrajka namjerno nanese štetu Zavodu, može mu se dati otkaz.
POGLAVLJE II. SINDIKALNA ORGANIZACIJA ZAVODA

Član 98.
(Sloboda udruživanja i reprezentativnost sindikata)
(1)
Radnici Zavoda su se po svom slobodnom izboru organizovali u Sindikalnu organizaciju Zavoda (u ostalom tekstu: Sindikat) koja se smatra reprezentativnim sindikatom radnika obzirom da:



a)  sindikat Zavoda je registrovan kod nadležnog organa,


b)  sindikat Zavoda se finansira iz članarine, a može i iz drugih vlastitih izvora,


c)  sindikat Zavoda broji više od 20% zaposlenih u Zavodu.

(2)
Sindikat Zavoda je član Sindikata srednjeg i visokog obrazovanja, odgoja, nauke i kulture BiH koji je reprezentativni sindikat za djelatnost Zavoda.
(3)
Radnici Zavoda slobodno odlučuju o svom stupanju ili istupanju iz Sindikata.

(4)
Radnik ne može biti stavljen u nepovoljniji položaj zbog članstva ili nečlanstva u Sindikatu.

Član 99.
(Ovlaštenja reprezentativnog Sindikata)
(1)
Mišljenja, prijedlozi, žalbe i svi nastali nesporazumi o pravima iz rada i na osnovu rada radnika, rješavat će se direktnim pregovorima između Zavoda i Sindikata.
(2)
Sindikat Zavoda ima pravo:


a)  zastupati radnike Zavoda pred organima Zavoda, organima vlasti i drugim institucijama odnosno 


pravnim licima,



b)  učestvovati u postupku donošenja normativnih akata Zavoda koja se odnose na prava i obaveze 

radnika koja proizilaze iz ugovora o radu,


c)  zatražiti od nadležnog suda da nezakoniti pravilnik o radu ili neke njegove odredbe oglasi 


navažećim,


d)  kolektivno pregovarati i zaključivati kolektivne ugovore,


e)  učestvovati u bipartitnim i tripartitnim tijelima sastavljenim od predstavnika organa vlasti i sindikata,


f)  na druga prava u skladu sa zakonskim propisima.
(3)
Sindikat Zavoda ima iste obaveze i ovlaštenja kao i vijeće zaposlenika kojeg Zavod, obzirom na broj zaposlenih, ne formira.

Član 100.
(Preispitivanje utvrđene reprezentativnosti)
(1)
Sindikat odnosno njihova udruženja mogu podnijeti zahtjev za preispitivanje utvrđene reprezentativnosti, ukoliko smatraju da su promijenjene činjenice na osnovu kojih je utvrđena reprezentativnost.
(2)
Zahtjev za preispitivanje reprezentativnosti podnosi se kantonalnom ministarstvu nadležnom za rad i sadrži broj akta o registraciji, razloge zbog kojih se zahtijeva preispitivanje reprezentativnosti i dokaze koji na to ukazuju.
Član 101.
 (Osiguranje uslova za djelovanje Sindikata u Zavodu)
(1)
Zavod je dužan osigurati uslove za djelovanje Sindikata.
(2)
Zavod je dužan, uz pismenu saglasnost radnika, obračunati i iz plaće radnika obustavljati sindikalnu članarinu, te je uplaćivati na račun Sindikata.
Član 102.

(Sindikalni povjerenik)
(1)
Sindikalnim povjerenikom smatra se radnik koji je ovlašteni predstavnik Sindikata Zavoda.
(2)
Sindikalnom povjereniku za vrijeme obavljanja njegove dužnosti i 6 (šest) mjeseci nakon prestanka obavljanja te dužnosti, Zavod, bez saglasnosti federalnog ministarstva nadležnog za rad ili sudske odluke u slučaju da ministarstvo uskrati saglasnost, ne može:



a)  otkazati ugovor o radu, ili



b)  na drugi način ga staviti u nepovoljniji položaj. 
DIO ŠESTI – POSEBNE ODREDBE
Član 103.
(Kolektivni ugovori)

(1)
Kolektivni ugovor zaključuje se u pisanoj formi.

(2)
Kolektivnim ugovorom uređuju se prva i obaveze strana koje su ga zaključile, te prava i obaveze iz radnog odnosa ili u vezi sa radnim odnosom, u skladu sa zakonskim i drugim propisima.

(3)
Zavod podliježe primjeni Općeg kolektivnog ugovora za teritoriju Federacije Bosne i Hercegovine.

(4)
Granski kolektivni ugovor za zaposlene u javnim ustanovama zaključuju Ministarstvo kulture i sporta Kantona Sarajevo i Vlada Kantona Sarajevo s jedne strane i Sindikat srednjeg i visokog obrazovanja, odgoja, nauke i kulture BiH s druge strane.

(5)
U postupku pregovaranja radi zaključivanja kolektivnih ugovora reprezentativni sindikat za djelatnost Zavoda dužan je da sarađuje sa Sindikatom Zavoda radi izražavanja interesa radnika Zavoda. 
Član 104.
(Obaveznost kolektivnog ugovora)
(1)
Kolektivni ugovor je obavezan za strane koje su ga zaključile, kao i za strane koje su mu naknadno pristupile.
(2)
U slučaju statusne promjene ili u slučaju promjene osnivača Zavoda u smislu člna 29 ovog pravilnika na radnike se, do zaključivanja novog kolektivnog ugovora, nastavlja primjenjivati kolektivni ugovor koji se na njih primjenjivao u vrijeme promjene poslodavca.

(3)
Strane kolektivnog ugovora kao i radnici koji ostvaruju prava iz kolektivnog ugovora mogu pred nadležnim sudom zahtijevati zaštitu prava iz kolektivnih ugovora. 
Član 105.
(Privremeni i povremeni poslovi)
(1)
Za obavljanje privremenih i povremenih poslova Zavod  može zaključiti poseban ugovor. 
(2)
Ugovor za obavljanje povremenih i privremenih poslova može se zaključiti pod slijedećim uslovima:

a)  da je riječ o poslovima koji mogu biti iz djelatnosti ili van djelatnosti Zavodai da se javljaju samo 
povremeno, odnosno privremeno,

b)  da je riječ o poslovima za koje se ne zaključuje ugovor o radu na određeno ili neodređeno vrijeme 
sa punim ili nepunim radnim vremenom,


c)  da poslovi ne traju duže od 60 dana u toku kalendarske godine.

(3)
Licu sa kojim se zaključuje predmetni ugovor osigurava se odmor u toku rada pod isti uslovima kao i za radnike u radnom odnosu i druga prava, u skladu sa propisima o penzijskom i invalidskom osiguranju.
Član 106.
(Forma i sadržaj ugovora o privremenim i povremenim poslovima)
(1)
Ugovor o povremenim i privremenim poslovima zaključuje se u pisanoj formi.
(2)
Pored osnovnih podataka o Zavodu i radniku, ugovor o privremenim i povremenim poslovima sadrži:

a)  predmet ugovora, odnosno opis posla koji se povjerava radniku,

b)  radno vrijeme radnika,


c)  mjesto obavljanja posla, prostorije Zavoda, prostorni obuhvat i sl,


d)  period na koji se zaključuje ugovor,


e)  iznos naknade koju radniku treba da isplati Zavod, izraženu po radnom satu ili za cjelokupni 
period za koji je angažovan.
(3)
Ugovorom o privremenim i povremenim poslovima može biti predviđeno i pod kojim uslovima Zavod može otkazati ugovor prije vremena na koji je zaključen, ako radnik nekvalitetno obavlja povjereni posao.

Član 107.
(Ugovor o djelu)
(1)  Za obavljanje poslova koji za predmet imaju samostalnu izradu ili opravku određene stvari, samostalno izvršenje određenog fizičkog ili intelektualnog posla, a koji su van djelatnosti Zavoda može se zaključiti ugovor o djelu.

(2)
Ugovor o djelu nije radni već obligacioni odnos između Zavoda i fizičkog lica koji se obavezuje da će izvršiti neku uslugu, i potpisuje se za tu uslugu.
(3)
Nema ograničenja koliko Zavod može u toku godine angažovati fizičkih lica za različite usluge po osnovu ugovora o djelu.
(4)
Regulisanje odnosa između Zavoda kao naručioca usluga i izvršioca kao davaoca usluga podliježe primjeni normi obligacionog prava.
DIO SEDMI – PRELAZNE I ZAVRŠNE ODREDBE
Član 108.
(Primjena zakonskih odredbi)
(1)
Pitanja iz oblasti rada koja nisu obuhvaćena ovim pravilnikom regulisaće se direktnom primjenom zakonskih i podzakonskih normi koji definšu ta pitanja.

(2)
Kada dođe do izmjene zakonskog propisa njegove norme direktno će se primjenjivati dok se Pravilnik ne usaglasi sa novim odredbama zakona.

(3)
Usklađivanje Pravilnika obavezno je u roku od 6 (šest) mjeseci od dana stupanja na snagu novih ili izmjenjenih propisa.
Član 109.
(Izmjene i dopune)
(1)
Ovaj pravilnik je usvojen kada njegov prijedlog, nakon razmatranja Sindikata, većinom glasova usvoji Upravni odbor Zavoda.

(2)
Prema potrebi mogu se vršiti izmjene i dopune ovog Pravilnika.

(3)
Izmjene i dopune Pravilnika vrše se na isti nači predviđen za njegovo usvajanje.
Član 110.
(Datum primjene)
(1)
Pravilnik stupa na snagu osmog dana od dana njegovog usvajanja.
(2)
Stupanjem na snagu ovog Pravilnika prestaje da važi prečišćeni tekst Pravilnika o radu ovog Zavoda od  1.6.2012. godine.
Usvojeno: 22.2.2017. godine

         


PREDSJEDNIK UPRAVNOG ODBORA










Indira Kučuk-Sorguč








OBRAZLOŽENJE

Usvajanjem novog Zakona o radu ("Službene novine FBiH" broj 26/16), a potom i Općeg kolektivnog ugovora za teritoriju FBiH ("Službene novine FBiH" broj 48/16 i 62/16) nastala je obaveza usklađivanja Pravilnika o rada Zavoda sa novim propisima. 

Planom rada za 2016. godinu predviđena je izrada navedenog normativnog akta.

Prethodni Pravilnik o radu usvojen je 22.11.2000. godine, a njegove izmjene 1.6.2012. kada je sačinjen i prečišćeni tekst ovog pravilnika.

Obzirom na obimnost promjena predmetnog normativnog akta pristupilo se je izradi novog, a ne izmjenama i dopunama postojećeg pravilnika. Naime ispoštovana je i primjena Pravila i postupaka za izradu zakona i drugih propisa FBiH ("Službene novine FBiH" broj 71/14), te  Uredbe o postupku i načinu pripremanja izrade i dostavljanja propisa ("Službene novine Kantona Sarajevo" broj 21/11, 36/11-ispravkai 23/15). Navedenim propisima data je preporuka da se ista primjenjuju i kod izrade pojedinačnih akata.
Prije usvajanja na Upravnom odboru Pravilnik je dostavljen Sindikalnoj organizaciji Zavoda kako bi svi zaposleni aktivno učestvovali u njegovoj izradi.

